ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒԼԻՍԻ 27-Ի №1098-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Էկոնոմիկայի նանախարություն
	03.01.2024թ.

	
	№ 01/24394-2023

	Ի պատասխան Ձեր՝ ս․ թ․ դեկտեմբերի 14-ի ԳՍ/14.1/38082-2023 գրության՝ «Հայաստանի Հանրապետության կառավարության 2006 թվականի հուլիսի 27-ի №1098-Ն որոշման մեջ փոփոխություններ  կատարելու մասին» Կառավարության որոշման նախագծի վերաբերյալ հայտնում ենք, որ ՀՀ էկոնոմիկայի նախարարությունն ուսումնասիրել է այն, և վերջինիս վերաբերյալ առաջարկություններ և առարկություններ չունի։
	Ընդունվել է ի գիտություն:

	Ֆինանսների նախարարություն
	30.12.2023թ.

	
	№ 01/8-2/25555-2023

	«Հայաստանի Հանրապետության կառավարության 2006 թվականի հուլիսի 27-ի №1098-Ն որոշման մեջ փոփոխություններ  կատարելու մասին»  ՀՀ կառավարության որոշման նախագծի վերաբերյալ հայտնում ենք, որ առաջարկություններ և դիտողություններ չունենք:
	Ընդունվել է ի գիտություն:

	Քաղաքաշինության կոմիտե
	25.12.2023թ.

	
	№ 01/18/17150-2023

	«Հայաստանի Հանրապետության կառավարության 2006 թվականի հուլիսի 27-ի №1098-Ն որոշման մեջ փոփոխություններ  կատարելու մասին» Կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն:

	Պետական գույքի կառավարման կոմիտե
	25.12.2023թ.

	
	№01/09.3/9181-2023

	Հայտնում ենք, որ «Հայաստանի Հանրապետության կառավարության 2006 թվականի հուլիսի 27-ի  №1098-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ ՏԿԵՆ պետական գույքի կառավարման կոմիտեն դիտողություններ և առաջարկություններ չունի։
	Ընդունվել է ի գիտություն



	Արդարադատության նախարարություն
	30.01.2024թ.

	
	№01/27.1/3448-2024

	1. «Հայաստանի Հանրապետության կառավարության 2006 թվականի հուլիսի 27-ի N 1098-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) անվանման մեջ նշված «2023» թիվն անհրաժեշտ է փոխարինել «2024» թվով:
	Ընդունվել է
նախագծի անվանման մեջ նշված «2023» թիվը փոխարինվել է «2024» թվով:

	2.Նախագծի համաձայն փոփոխություններ են նախատեսվում ՀՀ կառավարության 2006 թվականի հուլիսի 27-ի N 1098-Ն որոշման մեջ: Հարկ է նշել, որ նշված որոշման նախաբանում, որպես լիազորող նորմ հղում է տրված «Տեղական ինքնակառավարման մասին» օրենքի 57-րդ հոդվածի 6-րդ մասին, որի համաձայն. «Համայնքի ղեկավարի հանձնարարությամբ համայնքի ղեկավարի տեղակալները կարող են իրականացնել նաև այլ գործառույթներ:»: 
Այդ առումով գտնում ենք, որ անհրաժեշտ է խմբագրել ՀՀ կառավարության 2006 թվականի հուլիսի 27-ի N 1098-Ն որոշման նախաբանը՝ հստակ նշելով օրենքի այն դրույթը, որը կարող է լիազորող նորմ հանդիսանալ նշված որոշման ընդունման համար: Հիշյալ դիտողությունը բխում է ՀՀ Սահմանադրության 6-րդ հոդվածի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևաբար, նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
 Միաժամանակ, նախագծում որպես իրավական հիմք նշված է «Հայաստանի Հանրապետության բյուջետային համակարգի մասին» օրենքի 28.2-րդ հոդվածի 1-ին մասի 2-րդ կետի «գ» ենթակետի դրույթները, որոնց համաձայն՝ իրավաբանական անձանց կանոնադրական կապիտալում պետական մասնակցության մասնավորեցումից, պետական սեփականություն համարվող անշարժ գույքի, այդ թվում` անավարտ շինարարության օբյեկտների մասնավորեցումից և օտարումից ստացված միջոցները, որոնք ուղղվում են` Հայաստանի Հանրապետության մարզերում գտնվող համապատասխան համայնքի ֆոնդային բյուջե` տեղական ինքնակառավարման մարմիններին օրենքով վերապահված պարտադիր խնդիրների լուծման նպատակով սահմանված սեփական լիազորությունների ֆինանսավորմանը` այդ համայնքի վարչական տարածքում գտնվող անշարժ գույքի, իրավաբանական անձանց կանոնադրական կապիտալում պետական մասնակցության մասնավորեցումից և օտարումից ստացվող մուտքերի 30 տոկոսի չափով: Ընդ որում, համապատասխան տեղական ինքնակառավարման մարմինները սույն մասի նշված միջոցները կարող են ուղղել բացառապես Հայաստանի Հանրապետության կառավարության սահմանած կարգով` Հայաստանի Հանրապետության կառավարության որոշմամբ հավանության արժանացած ծրագրերի ֆինանսավորմանը:
Այդ առումով կարծում ենք, որ ՀՀ կառավարության 2006 թվականի հուլիսի 27-ի N 1098-Ն որոշման վերնագիրը և բովանդակությունը չի համապատասխանում վերոհիշյալ լիազորող նորմի պահանջներին, քանի որ գործող ակտում խոսքը գնում է այդ միջոցների տնօրինման կարգի մասին:
Միաժամանակ, նախագծի նախաբանից անհրաժեշտ է հանել «և Հայաստանի Հանրապետության վարչապետի 2023 թվականի նոյեմբերի 13-ի  №1134-Ա որոշմամբ» բառերը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
	Ընդունվել է
Խմբագրվել է ՀՀ կառավարության 2006 թվականի հուլիսի 27-ի № 1098-Ն որոշման նախաբանը, 
նախագծի 1-ին կետում խմբագրվել է ՀՀ կառավարության 2006 թվականի հուլիսի 27-ի № 1098-Ն որոշման անվանումը:
«Հայաստանի Հանրապետության բյուջետային համակարգի մասին» օրենքի 28.2-րդ հոդվածի 1-ին մասի 2-րդ կետի «գ» ենթակետում նշվում է, որ «տեղական ինքնակառավարման մարմինները սույն մասի նշված միջոցները կարող են ուղղել բացառապես Հայաստանի Հանրապետության կառավարության սահմանած կարգով` Հայաստանի Հանրապետության կառավարության որոշմամբ հավանության արժանացած ծրագրերի ֆինանսավորմանը»: Ըստ այդմ, Կառավարությունը հավանություն է տալիս համայնքի ավագանու կողմից հավանության արժանացած և լիազոր մարմնի կողմից սահմանված կարգով շրջանառված ծրագրերին, այդպիսով թույլատրում է տնօրինել համայնքի ֆոնդային բյուջե մուտքագրված ֆինանսական միջոցները:
Գտնում ենք, որ ՀՀ կառավարության 2006 թվականի հուլիսի 27-ի N 1098-Ն որոշման վերնագիրը և բովանդակությունը լիազորող նորմի հետ հակասություն չեն առաջացնում, քանի որ ծրագրին հավանություն տալը նախապայման է հանդիսանում ֆինանսակն միջոցների տնօրինման համար:
Նախագծի նախաբանից հանվել են «և Հայաստանի Հանրապետության վարչապետի 2023 թվականի նոյեմբերի 13-ի  №1134-Ա որոշմամբ» բառերը

	3.Նախագծի 1-ին կետից անհրաժեշտ է հանել «(բացառությամբ Երևանի)» բառերը՝ նկատի ունենալով  ՀՀ կառավարության 2006 թվականի հուլիսի 27-ի N 1098-Ն որոշման վերնագրի պահանջները:
	Ընդունվել է
նախագծի 1-ին կետից հանվել են «(բացառությամբ Երևանի)» բառերը


	4.Նախագծի 1-ին կետի 2-րդ ենթակետի համաձայն՝ ՀՀ կառավարության 2006 թվականի հուլիսի 27-ի N 1098-Ն որոշման 2-րդ կետն ուժը կորցրած է ճանաչվում:
Այդ առումով հայտնում ենք, որ նշված կետով հանձնարարական է տրված ՀՀ տարածքային կառավարման նախարարին, որն արդեն կատարվել, ավարտվել է և փոփոխման ենթակա չէ: Ուստի նախագծի 2-րդ կետն անհրաժեշտ է հանել:
	Ընդունվել է
Նախագծի 1-ին կետի 3-րդ ենթակետը հանվել է

	5. Նախագծի 1-ին կետի 3-րդ ենթակետով խմբագրվող կարգի 4-րդ կետից անհրաժեշտ է հանել «կառավարությանն առընթեր» բառերը: Հիշյալ դիտողությունը բխում է «Կառավարության կառուցվածքի և գործունեության մասին» օրենքի 2-րդ հոդվածի 2-րդ մասի 9-րդ կետի պահանջներից:
	Ընդունվել է
Նախագծի 1-ին կետի 3-րդ ենթակետով խմբագրվող կարգի 4-րդ կետից հանվել են «կառավարությանն առընթեր» բառերը


	6. Նախագծի 1-ին կետի 4-րդ ենթակետի «գ» պարբերությամբ նախատեսվում է որոշման կարգի 7-րդ կետից հանել «Հայաստանի Հանրապետության տարածքային կառավարման» բառերը, որի արդյունում կարգի 7-րդ կետի նախադասությունը կսկսվի փոքրատառով, ուստի անհրաժեշտ է նախատեսել դրույթ, որի համաձայն «նախարարություն» բառը կնշվի  մեծատառով:
	Չի ընդունվել
Նախագծի 1-ին կետի 3-րդ ենթակետով խմբագրվող կարգի 4-րդ կետով առաջարկվում է «Տարածքային կառավարման և ենթակառուցվածքների նախարարություն» բառերի փոխարեն որոշման մեջ այսուհետ կիրառել «Նախարարություն» բառը, որը նշված է մեծատառով, այսինքն այդ բառի կիրառման բոլոր կետերում այն նշվելու է մեծատառով:

	[bookmark: _Hlk157525513]7. Նախագծի 1-ին կետի 4-րդ ենթակետի «դ» պարբերությունն անհրաժեշտ է շարադրել հետևյալ խմբագրությամբ. ««Հայաստանի Հանրապետության փոխվարչապետ, Հայաստանի Հանրապետության տարածքային կառավարման» բառերը փոխարինել «Հայաստանի Հանրապետության տարածքային կառավարման և ենթակառուցվածքների» բառերով, այլապես պարզ չի, թե որ նախարարի մասին է խոսքը:
	Ընդունվել է
նախագծի 1-ին կետի 4-րդ ենթակետի «դ» պարբերությունը շարադրվել է առաջարկվող խմբագրությամբ


	 Վարչապետի աշխատակազմի իրավաբանական վարչություն
	14.02.2024թ.

	           Նախագծով առաջարկվում է փոփոխություն կատարել ՀՀ կառավարության 2006 թվականի հուլիսի 27-ի N 1098-Ն որոշման մեջ, մինչդեռ՝ այդ որոշման նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	 Ինչ վերաբերում է նախագծով առաջարկվող որոշման նախաբանում որպես լիազորող նորմ նշված դրույթին, ապա այն չի կարող վերոնշյալ որոշման ընդունման համար դիտվել որպես լիազորող նորմ, քանի որ այն Կառավարությանը իրավասություն չի վերապահում հաստատելու մասնավորեցումից ստացվող միջոցների տնօրինման կարգը:
	Չի ընդունվել
«Հայաստանի Հանրապետության բյուջետային համակարգի մասին» օրենքի 28.2-րդ հոդվածի 1-ին մասի 2-րդ կետի «գ» ենթակետի վերջին պարբերությամբ սահմանվում է.
«համապատասխան տեղական ինքնակառավարման մարմինները սույն մասի «գ» կետում նշված միջոցները կարող են ուղղել բացառապես Հայաստանի Հանրապետության կառավարության սահմանած կարգով` Հայաստանի Հանրապետության կառավարության որոշմամբ հավանության արժանացած ծրագրերի ֆինանսավորմանը»:
Գտնում ենք, որ Կառավարությունն ունի մասնավորեցումից ստացվող միջոցների տնօրինման կարգը հաստատելու լիազորություն. դա ուղղակիորեն բղում է վերոնշյալ մեջբերումից, որտեղ նշված «կառավարության սահմանած կարգը» ոչ այլ ինչ է, քան Կառավարության 2006 թվականի հուլիսի 27-ի №1098-Ն որոշումը, որտեղ և առաջարկվում է կատարել փոփոխություններ: Ի դեպ, եթե առաջարկվող փոփոխությունները չկատարվեն, այդ որոշումը կհակասի «Հայաստանի Հանրապետության բյուջետային համակարգի մասին», «Տեղական ինքնակառավարման մասին», «Երևանմ քաղաքում տեղական ինքնակառավարման մասին» և «Պետական գույքի մասնավորեցման (սեփականաշնորհման) մասին» օրենքներին, որոնցով նախատեսվում է, որ համայնքի տարածքում նաև օտարվող հողերից ստացված ֆինանսական միջոցներից 30 տոկոսի չափով մասհանումները նույնպես ուղղվում են համայնքի բյուջեի ֆոնդային մաս և կարող են ծախսվել բացառապես Կառավարության սահմանած կարգով:

	   Վարչապետի աշխատակազմի տարածքային զարգացման և շրջակա միջավայրի հարցերի վարչություն
	14.02.2024թ.

	1.	Նախագածի 1-ին կետի 3-րդ ենթակետով նախատեսվում է գործող որոշման 2-րդ կետը հանել, որով դեռևս այն ժամանակ Կառավարության կողմից Տարածքային կառավարման նախարարին հանձնարարվել է համապատասխան ժամկետում իրականացնել որոշակի գործողություն: Հաշվի առնելով, որ տվյալ իրավանորմով սահմանված ժամկետն դեռևս այն ժամանակ ավարտվել է, գտնում ենք, որ նախագծով առաջարկվող կարգավորումը (տվյալ դրույթի հանումը) լրացուցիչ վերանայման անհրաժեշտություն ունի: 
Միաժամանակ, նախագծին կից ներկայացված ամփոփաթերթից պարզ է դառնում, որ Արդարադատության նախարարությունը նույնպես վերոնշյալ դրույթի վերաբերյալ համապատասխան դիտարկում է ներկայացրել, որը նշվել է որպես ընդունված, սակայն նախագծում այն իրացված չէ:
	Ընդունվել է, 
Նախագծի 1-ին կետի 3-րդ ենթակետը հանվել է

	2. Նախագծի 1-ին կետի 5-րդ կետի ա) կետի կարգավորմամբ Երևանի քաղաքապետին առաջարկվում է «Կոմիտեի կողմից ներկայացված տեղեկատվության հիման վրա Երևանի ավագանու նիստի քննարկմանը ներկայացնել ծրագիրը (ծրագրերը) և այն հաստատվելու օրվանից 10-օրյա ժամկետում ներկայացնել Հայաստանի Հանրապետության տարածքային կառավարման և ենթակառուցվածքների նախարարին.»: Նույն կետի բ) ենթակետի կարգավորման համաձայն՝ համայնքի ղեկավարին առաջարկվում է «Կոմիտեի կողմից տեղեկատվությունն ստանալուց հետո 10-օրյա ժամկետում համապատասխան մարզպետին ներկայացնել ավագանու հավանությանն արժանացած ծրագիրը (ծրագրերը)»:
Ներկայացված կարգավորումից պարզ է դառնում, որ Երևան համայնքի դեպքում որևէ ժամկետի սահմանափակում չի առաջարկվում Կոմիտեի կողմից ներկայացված տեղեկատվությունից հետո համապատասխան ծրագիրը ավագանու հաստատմանը ներկայացնելու համար, մինչդեռ՝ մյուս համայնքների դեպքում սահմանվել է 10-օրյա ժամկետ: Արդյունքում, պարզ չէ, թե տարբերակված մոտեցումն ինչո՞վ է պայմանավորված և այն ի՞նչ խնդիր է լուծում: 
Հարկ է նկատել, որ գործող որոշմամբ ենթադրաբար գործադիրի կողմից Երևան քաղաքի և մյուս համայնքների համար ընթացակարգային տարբերակված մոտեցում սահմանվել է՝ հաշվի առնելով տվյալ ժամանակահատվածում գործող տեղական ինքնակառավարման առանձնահատկությունները, սակայն անհրաժեշտ է նկատի ունենալ արդեն իսկ մի շարք համայնքներում իրականացված համայնքների միավորման գործընթացը:
Բացի այդ, լրացուցիչ պարզաբանման անհրաժեշտություն ունի այն հանգամանքը, որ արդյո՞ք նշված ժամկետում համայնքների կողմից համապատասխան ծրագրերը կմշակվեն և կհաստատվեն սահմանված կարգով՝ հաշվի առնելով, որ դրանք իրենցից ենթադրում են կապիտալ ծախսերի ծրագրեր:

	Ընդունվել է,
որոշմամբ հաստատված կարգի.
 5-րդ կետի 1-ին և 2-րդ ենթակետերի կարգավորումները նույնացվել են:

	3, Գործող որոշմամբ հաստատված կարգի 7-րդ կետի համաձայն՝ ՏԿԵ նախարարություն ներկայացված ծրագրերը մինչև Կառավարության քննարկմանը ներկայացվելը, նախարարությունը քննարկելու է տվյալ ծրագրի արդյունավետությունը: Եթե ինչ որ առումով Երևան քաղաքի դեպքում հստակեցում առկա է, սակայն մարզպետի կողմից ներկայացված ծրագրերի համար պարզ չէ, թե նախարարությունը ծրագրի արդյունավետության քննարկման ընթացքում որպես գնահատման հիմք ի՞նչ չափանիշներ է կիրառելու: Ուստի, գտնում ենք, որ այն լրացուցիչ պարզաբանման և հստակեցման կարիք ունի:
	Ընդունվել է, 
Գործող որոշմամբ հաստատված կարգի 7-րդ կետում առաջարկվել են փոփոխություններ

	4. Գործող որոշմամբ հաստատված կարգի 7-րդ կետով սահմանված է, որ նախարարությունը ներկայացված ծրագրերը սահմանված կարգով ներկայացնում է Կառավարության քննարկմանը: Անհրաժեշտ ենք համարում նշված ծրագրերի համար պարզաբանել, թե այս դեպքում նախարարությունը ստանալով համապատասխան ծրագրերը, նախ ի՞նչ ժամկետներում է քննարկելու դրանք նախարարությունում, և ի՞նչ ժամկետներում է ներկայացնելու Կառավարության քննարկմանը: 

	Ընդունվել է ի գիտություն
Ծրագրերը ստանալու պահից ՏԿԵ նախարարությունը ստանձնում է իրավաստեղծ մարմնի դերակատարումը և առաջնորդվում է իրավական ակտերի մշակման, համաձայնեցման և Կառարարության քննարկմանը ներկայացնելու օրենսդրական և ենթաօրենսդրական ակտերի պահանջներով և ժամկետներով:


	5. Նախագծի հիմնավորման մեջ բացակայում է նախագծի ընդունման դեպքում պետական և համայնքային բյուջեների ազդեցության վերաբերյալ համապատասխան տեղեկատվությունը, ուստի առաջարկում ենք վերանայել:
	Ընդունվել է, 
Նախագծի հիմնավորումը լրացվել է է նախագծի ընդունման դեպքում պետական և համայնքային բյուջեների ազդեցության վերաբերյալ համապատասխան տեղեկատվությամբ:

	6. Առաջարկում ենք ևս մեկ անգամ վերանայել նախագծին կից ներկայացված ամփոփաթերթում Արդարադատության նախարարության կողմից ներկայացված 6-րդ դիտարկումը:

	Ընդունվել է,
Նախագծի 1-ին կետի 3-րդ ենթակետը հանվել է



